
Canllawiau i ymgeiswyr ar gyfer Mentora 2017

Darllenwch y canllawiau diwygiedig cyn cwblhau’r ffurflen gais ar gyfer Mentora 2017. 

Y Gwasanaeth
Mae Gwasanaeth Mentora i Awduron Llenyddiaeth Cymru yn cynnig cymorth a chyngor ymarferol i awduron, er mwyn datblygu gwaith penodol sydd ar y gweill i safon cyhoeddi. 

Sut gall y Gwasanaeth helpu?
Gall awduron ofyn am gymorth er mwyn datblygu gwaith penodol sydd ar y gweill, gwaith y mae cyhoeddwr eisoes wedi mynegi diddordeb cryf ynddo. Noder y genres cymwys isod.

Rhoddir cymorth ar ffurf nifer o sesiynau gydag awdur sefydledig, o’r un genre, a fydd yn gallu cynnig awgrymiadau a beirniadaeth adeiladol er mwyn helpu i ddatblygu’r gwaith, (NEU trwy sesiynau o hirbell achlysurol (ffôn/arlein). Dewisir y tiwtor hwn o banel o awduron profiadol a ffurfiwyd at y diben hwn. Disgwylir i awduron a fydd yn defnyddio’r gwasanaeth hwn roi amser rhwng sesiynau tiwtora er mwyn datblygu’r gwaith ar y gweill.

Cymhwyster
Mae ceisiadau yn agored i awduron sy’n byw yng Nghymru gydol y flwyddyn. Gall awduron sydd â’u gwaith ar y gweill yn y Gymraeg sy’n byw tu allan i Gymru ymgeisio hefyd. Dylid cyfeirio cwestiynau ynghylch cymhwyster at Llenyddiaeth Cymru cyn gwneud cais ffurfiol. Bydd angen i ymgeiswyr ddangos prawf o’u preswylfa, os gofynnir. 

Rhaid cael cefnogaeth cyhoeddwr ar gyfer cais Mentora. Ni fydd y cais yn gyflawn nac yn gymwys heb lythyr o gefnogaeth gan gyhoeddwr dilys. [Nid oes angen cytundeb ffurfiol gyda’r cyhoeddwr i gyhoeddi’r gwaith ar y gweill er mwyn bod yn gymwys i ymgeisio.]

Ni chaiff awduron ddefnyddio’r Gwasanaeth fwy nag un waith mewn unrhyw gyfnod tair blynedd.

Mae’r Gwasanaeth hwn yn agored i awduron cyhoeddedig neu awduron a gyhoeddwyd, ond ni all y cyfnod gydredeg ag unrhyw ddyfarniad arall Gwasanaethau i Awduron gan Llenyddiaeth Cymru, er enghraifft cyfnod Ysgoloriaeth i Awduron. 

Trosodd / ...


Genres cymwys:
· Barddoniaeth
· Rhyddiaith
· Ffeithiol-greadigol
· Beirniadaeth lenyddol
· Llenyddiaeth plant
· Ffuglen i oedolion ifainc
· Nofelau graffig

Gwaith ar y gweill:
Anfonwch sampl cynrychiadol o’ch gwaith ar y gweill, ar gyfer y genre perthnasol, fel nodir isod.
Rhyddiaith: o leiaf 4000 o eiriau (isafswm), hyd at 10,000 o eiriau (uchafswm), ynghyd a chrynodeb.
h.y. nofelau, straeon byrion, ffuglen i blant, ffuglen i blant hŷn, ffuglen i oedolion ifainc, ffeithiol greadigol.
Straeon byrion: rhaid cynnwys mwy nag un stori fer.
Ffuglen i blant / Oedolion ifainc: sampl cynrychiadol o’r gwaith ar y gweill, ynghyd â chrynodeb.
Barddoniaeth: 10 cerdd (isafswm), 15 cerdd (uchafswm).
Nofelau graffeg: Sample cynrychiadol o’r gwaith ar y gweill.

Pa nawdd sydd ar gael?
Gall y Gwasanaeth Mentora gefnogi hyd at bedwar awdur bob blwyddyn, yn ddibynnol ar y nawdd sydd ar gael. 
Gall y Gwasaneth Mentora dalu am amser y mentor. Ar gyfer cyfarfodydd wyneb-yn-wyneb, gall y Gwasaneth hefyd gyfrannu tuag at gostau teithio i’r cyfarfodydd, i’r ymgeisydd a’r mentor. Y patrwm arferol byddai trefnu pum sesiwn, hyd at hanner niwrnod yr un, dros gyfnod penodol. Gweinyddir taliadau ffioedd mentorwyr a chostau teithio’r awdur sydd i’w fentora gan Llenyddiaeth Cymru. Telir ar ôl i Llenyddiaeth Cymru dderbyn adroddiad am y sesiwn, a ffurflen gostau wedi ei chwblhau. 
Os na fydd awdur yn cwblhau unrhyw sesiynau mentora, neu ddim yn mynychu sesiynau, ni delir unrhyw gostau i’r awdur. 
Os na fydd mentor yn cwblhau’r holl sesiynau mentora fel a gyntunwyd, ni thelir unhryw ffioedd mentora na chostau pellach. 

Y broses asesu a phenderfynu
Ceir un dyddiad cau yn flynyddol. Bydd hwn yr un dyddiad â dyddiad cau ceisiadau am Ysgoloriaethau i Awduron. Caiff ceisiadau Mentora eu hasesu gan Banel Ysgoloriaethau Llenyddiaeth Cymru, ar yr un pryd â’r ceisiadau Ysgoloriaethau. Mae’r Panel Ysgoloriaethau fel arfer yn cwrdd ar ddiwedd y cyfnod asesu, tri mis ar ôl y dyddiad cau (ym mis Chwefror fel arfer). Bydd pob ymgeisydd yn derbyn llythyr yn eu hysbysu ynglŷn â phenderfyniad y Panel Ysgoloriaethau. Tybir y cyhoeddir y canlyniad o fewn saith wythnos i’r cyfarfod Panel (ddiwedd mis Mawrth). Gellir nodi rhesymau pam na fu awdur yn llwyddiannus, os gofynnir. 

Yn ôl pa feini prawf caiff ceisiadau eu beirniadu?
Seilir beirniadaeth a phenderfyniad y Panel ar nifer o ffactorau: 
· Ansawdd llenyddol y gwaith ar y gweill anfonwyd gyda’r cais
· Tebygolrwydd cyhoeddi’r gwaith gan gyhoeddwr dilys
· Yr angen i gefnogi a hyrywddo ystod o waith newydd yng Nghymru 
· gwerth yr argymhelliad gan gyhoeddwr cydnabyddedig. Ni ellir derbyn ceisiadau gan hunan-gyhoeddwyr posibl.
· rhoddir blaenoriaeth i ymgeiswyr a gefnogir gan gyhoeddwyr a leolir yng Nghymru.

Sut i ymgeisio

Dylid ymgeisio drwy gwblhau’r ffurflen gais sydd ar gael gan Llenyddiaeth Cymru. Gofynnir i ymgeiswyr gyflwyno sampl o’r gwaith ar y gweill ynghyd â llythyr gan gyhoeddwr cydnabyddedig.
Bydd y cais yn anghyflawn ac anghymwys os na fyddwch yn cynnwys llythyr o gefnogaeth gan gyhoeddwr. [Nid oes angen cytundeb ffurfiol gyda chyhoeddwr ynglŷn â chyhoeddi’r gwaith er mwyn bod yn gymwys i ymgeisio ar gyfer y Gwasanaeth Mentora.]

Anfon eich cais:
· Dylid anfon ceisiadau drwy’r post at Llenyddiaeth Cymru, neu gellir dod â cheisiadau i’r Brif Swyddfa (gweler y cyfeiriad isod). 
· Ni dderbynnir ceisiadau drwy ebost.
· Noder nad oes cyfleusterau i dderbyn ceisiadau personol tu allan i oriau craidd y swyddfa. Llun – Gwener 9.30 am – 5.00 pm. Ni dderbynnir ceisiadau hwyr. 
· Cyfrifoldeb yr ymgeisydd yw sicrhau bod y cais yn cyrraedd Llenyddiaeth Cymru erbyn y dyddiad cau. Os ydych am sicrhau bod y cais yn cyrraedd Llenyddiaeth Cymru, fe’ch cynghorir i ddefnyddio gwasanaeth post cofrestredig, neu galw heibio’r swyddfa’n bersonol. 
· Ni all Llenyddiaeth Cymru dderbyn cyfrifoldeb am geisiadau a gollir yn y post. Cadwch gopi o’ch gwaith ar y gweill.
· Byddwn yn cydnabod eich cais drwy lythyr. Ni all Llenyddiaeth Cymru dderbyn cyfrifoldeb am ddogfennau gwreiddiol a aiff ar goll. 

Dyddiad cau ar gyfer ceisiadau Mentora 2017:
5.00 pm Dydd Gwener 28 Hydref 2016 

Llenyddiaeth Cymru 
Gwasanaeth Mentora
 4ydd Llawr, Adeiladau Cambrian, Sgwâr Mount Stuart, Caerdydd 
CF10 5FL
ffôn: 029 2047 2266  
post@llenyddiaethcymru.org		www.llenyddiaethcymru.org




Beth sy’n digwydd nesaf
Caiff yr wybodaeth ei wirio, i sicrhau bod y cais yn gymwys ar gyfer ein nawdd. Byddwch yn derbyn llythyr cydnabod. Os nad yw’r cais yn gymwys, neu os yw’n anghyflawn, byddwn yn cysylltu â chi. 


Amserlen
Ceisiadau yn agor: diwedd yr haf (dechrau Medi)
Ceisiadau’n cau: 7 wythnos ar ôl y dyddiad agor weeks (canol / diwedd Hydref)
Ceir un dyddiad cau yn flynyddol, gydag un cyfle i ymgeisio’n flynyddol. 
Cyfnod asesu: Tri mis yn dilyn y dyddiad cau
Penderfyniadau yng nghyfarfod blynyddol y Panel Ysgoloriaethau (Chwefror)
Cynigion i ymgeiswyr llwyddiannus o fewn pedair wythnos i’r cyfarfod Panel. (Yn ystod Chwefror neu fis Mawrth) 
Hysbysir bob ymgeisydd yn unigol trwy lythyr, o fewn chwech wythnos i gyfarfod y Panel Ysgoloriaethau. 
Cyhoeddir penderfyniad y Panel o fewn saith wythnos i’r cyfarfod Panel Ysgoloriaethau.
Bydd sesiynau mentora yn dechrau yn y flwyddyn ariannol ganlynol, ar ôl cadarnhau’r mentorwyr. (Mai / Mehefin ymlaen)
Fe all y dyddiadau yn yr amserlen hon newid.


Llenyddiaeth Cymru yw’r cwmni cenedlaethol ar gyfer datblygu llenyddiaeth yng Nghymru.
Cwmni wedi’i gyfyngu gan Warant. Rhif cwmni: 07779153
Rhif elusen gofrestredig: 1146560 
Mae Llenyddiaeth Cymru yn gweithio gyda chefnogaeth Cyngor Celfyddydau Cymru a Llywodraeth Cymru. 

Cefnogir Ysgoloriaethau i Awduron a Chynllun Mentora gan 
Y Loteri Genedlaethol trwy Gyngor Celfyddydau Cymru.




[image: P:\Petra\Logos\Literature Wales logos\Lit Wales logo.jpg]   [image: ACW logo black landscape]   [image: WG_Sponsored_land_mono]


[image: P:\Shared Files\ACW Lottery Delegation Agreement 2014\Lottery logos\Lottery_landscape_black (2).jpg]

1

image1.jpeg
Llenyddiaeth
Cymru
Literature
Wales





image2.jpeg
Cyngor Celfyddydau Cymru
Arts Council of Wales

O





image3.jpeg
Welsh Government

- Noddir gan
H}:‘( gﬁ? Lywodraeth Cymru
Sponsored by





image4.jpeg
) Supported by Cefnogwyd gan
@ The National Lottery® Y Loteri Genedlaethol

through the Arts Council of Wales trwy Gyngor Celfyddydau Cymru




